
				এই পাতাটির মুদ্রণ সংশোধন করা প্রয়োজন। 
উইলী। আমাদের কথা বিশ্বাস করবে? নিগ্রোরাই ত হত্যার কাজ করে, আমেরিকানটার কথায় মনে হল। আমেরিকানটা বলে ছিল, “এসব হত্যার কাজ তােমাদের জন্যই সংরক্ষিত।” যেন তারা হত্যা করতে জানে না। ডাক্তার হয়ে আমাকে হত্যা করতে চেয়েছিল, এর পরেও কি বুঝতে বাকি থাকে শ্বেতকায়দের মত পিশাচ দুনিয়াতে আছে? ভয় হচ্ছে আমাকেই বা শ্বেতকায় মেয়ে-চোর রূপে কোর্টে হাজির করে ? | মা এতক্ষণ চুপ করে ছিলেন, বিছানা হতে উঠলেন এবং বললেন, “কাপুরুষ হয়ােনা উইলী, বীরের মত মরতে প্রস্তুত হও। মৃত্যুই হল জীবনের লক্ষ্য, ঘাবড়ে যেওনা। আমেরিকার শ্বেতকায় তােমার সাহসের প্রশংসা না করতে পারে কিন্তু তুমি ত তােমার কাজের জন্য তৃপ্ত হয়েছ। যে কাজে মরণের সময়ও শান্তি পাওয়া যায় সেই কাজে আত্ম নিয়ােগ কর। আমি বলছি তােমার ভয়ের কারণ নেই। তুমি যে হােটেলে ছিলে সেই হােটেলে চলে যাও। কাল সকালে মেয়েকে তার মায়ের কাছে পৌছে দেব। সংবাদপত্রে মেয়ে সম্বন্ধে নিশ্চয় কিছু সংবাদ বের হয়েছে।
আমি পকেট থেকে দৈনিক আয়না মায়ের হাতে দিয়ে বললাম এখানেই ঠিকানা লিখা আছে। যা ইচ্ছা তাই কর মা, আমাকে ঘাটিও ; আমার মাথা বিগড়ে গেছে। কেন তােমার মাথা বিগড়ে গেল উইলী ?
মেয়েটিকে দেখিয়ে বললাে, “নরাধমরা এই মেয়েটিকে হত্যার ভার আমার উপর ব্যস্ত করেছিল। এর “ওমাও মাগাে” করুণ চিৎকার সব সময় আমার মনে আঘাত করছে। কত নিগ্রো শিশু “ওমা, ওমাগাে” বলে প্রাণ হারাচ্ছে হিসাব রাখ মা? আমি তার

